
GOUVÈNÈ HOCHUL MANDE POU YO FLOTE DRAPO YO A DEMI MA POU ONORE 
OFISYE LAPOLIS MARK A. ONDUS  

  
Yo pral flote drapo yo a demi-ma atravè Eta Nouyòk nan mèkredi 15 oktòb  

  
  
Jodi a, Gouvènè Kathy Hochul bay lòd pou drapo sou tout bilding gouvènman Eta a 
flote a demi ma pou onore Ofisye Lapolis Eta Nouyòk Mark A. Ondus, ki te mouri nan 
dat 9 oktòb 2025 akoz yon maladi li pandan misyon li sou sit World Trade Center ak 
alantou li aprè atak teworis 11 septanm lan. Yo pral flote drapo yo a demi ma nan 
mèkredi 15 oktòb depi solèy leve rive solèy kouche.  
  
"Mwen bay lòd pou drapo nan tout Eta Nouyòk yo bese pou onore Ofisye retrete Lapolis 
Eta Nouyòk Mark A. Ondus," Gouvènè Hochul te deklare. "Jodi a, mwen prezante tout 
senpati mwen bay fanmi ak pwòch Ofisye Ondus te renmen pandan n ap onore lavi ak 
memwa li. Ofisye Ondus te sèvi kominote a lè Nouyòk te pi bezwen ewo yo, epi nou 
vrèman rekonesan pou sèvis solid li, devouman li, ak sakrifis li."  
  
Ofisye Ondus te pran retrèt nan lapolis Eta Nouyòk aprè 26 ane sèvis devwe nan dat 20 
janvye 2021. Li kite nan dèy madanm li, Tammy, pitit gason li yo, Charles, Sebastian, 
Nicholas ak pitit fi li Tauni.  

